
nl.l'CIU .IK.\ ~ KOSO\ï~~ - PEIIHi.IIIKA KOCOnO - REP UBUC OF KOSO\'O 

GJYKATA KUSHTETUESE 
YCTABJ-IH CYJJ; 

CONSTITUTIONAL COURT 

Prishtinë, më 21 nëntor 2013 
Nr. rcf.:VTK499/ 13 

VENDIM PËR HEQJEN E KËRIŒSËS NGA LISTA 

ne 

Rastin Nr. Kl06/13 

Parashtrues 

Sylejman Mustafa 

Vlerësim i kushtetutshmërisë së Aktvendimit të Gjykatës Supreme të 
Kosovës, A. nr. 1408/2011, të 27 dhjetorit 2012 

GJYKATA KUSHTETUESE E REPUBLIKËS SË KOSOVËS 

e përbërë nga: 

Enver Hasani, kryetar 
Ivan Cukalovié, zëvendëskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Kadri Kryeziu, gjyqtar, dhe 
Arta Rama-Hajrizi, gjyqtare 

Parashtruesi i kërkesës 

1. Parashtrues i kërkesës është z. Sylejman Mustafa nga fshati Reznik, komuna e 
Vushtrrisë. 



Vendimi i kontestuar 

2. Vendimi i kontestuar është Aktvendimi i Gjykatës Supreme të Kosovës, A. nr. 
1408/2011, i 27 dhjetorit 2012, për të cilin parashtruesi thekson se e ka pranuar 
më 18 janar 2013. 

Objekti i çështjes 

3. Objekt i çështjes së lëndës së parashtruar më 21 janar 2013, në Gjykatën 
Kushtetuese të Republikës së Kosovës (në tekstin e mëtejmë: Gjykata) është 
vlerësimi i kushtetutshmërisë së Aktvendimit të Gjykatës Supreme të Kosovës, 
A. nr. 1408/2011, të 27 dhjetorit 2012. Parashtruesi i kërkesës pohon se me 
vendimet e Ministrisë së Punës dhe të Mirëqenies Sociale (në tekstin e mëtejmë: 
MPMS) i është ndërruar statusi nga invalid i UÇK-së, në invalid civil të luftës. 

Bazajuridike 

4. Kërkesa është bazuar në nenin 113.7 të Kushtetutës, në nenet 20,22.7 dhe 22.8 
të Ligjit për Gjykatën Kushtetuese të Republikës së Kosovës, të 15 janarit 2009 
(në tekstin e mëtejmë: Ligji) dhe në rregullin 32 dhe 56.2 të Rregullores së 
punës të Gjykatës Kushtetuese të Kosovës (në tekstin e mëtejmë: Rregullorja). 

Procedura në Gjykatë 

5. Më 21 janar 2013, Gjykata pranOl kërkesën e z. Sylejman Mustafa, dhe e 
regjistroi me nr. Kl06/13. 

6. Më 30 janar 2013, me Vendimin Nr. GJR. Kl06/13, Kryetari i Gjykatës caktoi 
Gjyqtar raportues, gjyqtarin Kadri Kryeziu. Të njëjtën ditë, Kryetari caktoi 
Kolegjin shqyrtues në përbërje: Robert Carolan (kryesues) dhe gjyqtarët Almiro 
Rodrigues dhe Ivan Cukalovié në cilësinë e anëtarëve të kolegjit. 

7. Më 4 mars 2013, Gjykata njoftoi Gjykatën Supreme të Kosovës dhe 
parashtruesin e kërkesës për regjistrimin e kërkesës. 

8. Më 29 mars 2013, Gjykata kërkoi nga MPMS-ja dhe nga parashtruesi i kërkesës 
që të dorëzojnë në Gjykatë të gjitha vendimet e MPMS-së që kanë të bëjnë me 
statusin e parashtruesit të kërkesës si invalid i UÇK-së, apo me statusin e tij si 
invalid civil i luftës. 

9 . Më 5 prill 2013, MPMS-ja i dorëzoi në Gjykatë të gjitha vendimet që i posedonte 
lidhur me parashtruesin e kërkesës. 

10. Më 8 prill 2013, parashtruesi i kërkesës i dorëzoi në Gjykatë të gjitha vendimet 
që i posedonte lidhur me përcaktimin e statusit të tij si invalid i UÇK-së dhe si 
invalid civil i luftës. 

11. Më 28 maj 2013, Gjykata kërkoi nga MPMS-ja që të informojë Gjykatën lidhur 
me veprimet e ndërmarra për zbatimin e Aktvendimit të Gjykatës Supreme, A. 
nr. 1408/2011, të 27 dhjetorit 2012. 

12. Më 12 qershor 2013, sekretari i Përgjithshëm i MPMS-së, e dorëzoi një shkresë 
sqaruese në Gjykatë. 

13. Më 25 korrik 2013, MPMS-ja, përmes postës elektronike, dërgoi në Gjykatë 
vendimin e MPMS-së lidhur me njohjen e së drejtës për pension të invalidëve të 
UÇK-së për parashtruesin e kërkesës. 

14. Më 23 shtator 2013, MPMS-ja dërgoi në Gjykatë Vendimin me nr. 02- 02/103, të 
12 shtatorit 2013, të MPMS-së, lidhur me anulimin e vendimit të shkallës së 
parë, TIf. 02-02/103, të 24 qershorit 2013. 

15. Më 26 shtator 2013, MPMS-ja, përmes postës elektronike ka dërguar nJe 
njoftim në Gjykatë, në të cilën thekson se Vendimi me TIf. 02- 02/103, i 12 

shtatorit 2013, është anuluar dhe i njëjti nuk është ekzekutuar. 

16. Më 16 tetor 2013, Kolegji Shqyrtues e shqyrtoi raportin paraprak të Gjyqtarit 
raportues dhe i rekomandoi Gjykatës për papranueshmëri të kërkesës. 

Përmbledhja e fakteve 

17. Më 11 tetor 2002, MPMS-ja, Departamenti i Mirëqenies Sociale, duke vepruar 
në bazë të kërkesës së parashtruesit lidhur me kërkesën e tij për "beneficione të 
invalidëve të luftës", kishte lëshuar Vendimin me numër të dosjes 02- 02/103, 
në bazë të cilit parashtruesit i është refuzuar kërkesa me arsyetimin se 
"Komisioni qendror mjekësor ka konstatuar invaliditet nën 40%". 

18. Më 17 shkurt 2003, MPMS-ja, Departamenti i Mirëqenies Sociale, kishte 
lëshuar Vendimin me numër të dosjes 02-02/103, në bazë të cilit parashtruesit 
të kërkesës i është refuzuar ankesa me arsyetimin se "pas rivlerësimit të 
Komisionit mjekësor, shkalla e invaliditetit ka mbetur e pandryshuar". 

19. Më 14 prill 2003, MPMS-ja, Departamenti i Mirëqenies Sociale, duke vepruar 
në bazë të ankesës së parashtruesit të kërkesës, kishte lëshuar Vendimin me 
numër të dosjes 02-02/103, në bazë të cilit, parashtruesit të kërkesës i është 
miratuar kërkesa për beneficione të invalidëve të luftës. 

20. Më 15 shkurt 2007, MPMS-ja, Departamenti për Familjet e Dëshmorëve, 
Invalidët e Luftës dhe Viktimat Civile, kishte nxjerrë Vendimin me TIf. 02-

02/103, me të cilin parashtruesit të kërkesës i njihet e drejta për pension të 
invalidit të UÇK-së. 

21. Më 20 mars 2008, MPMS-ja, Departamenti për Familjet e Dëshmorëve, 
Invalidët e Luftës dhe Viktimat Civile, kishte nxjerrë Vendim me TIf. 02-02/103, 
me ç'rast parashtruesit të kërkesës i njihet e drejta për pension të invalidëve 
civilë të luftës. 

22. Më 19 tetor 2010, MPMS-ja, Departamenti për Familjet e Dëshmorëve, 
Invalidët e Luftës dhe Viktimat Civile, kishte nxjerrë Vendimin me nr. 02-

02/103, me ç'rast parashtruesit të kërkesës njihet e drejta për pension të 
invalidëve civilë të luftës. 

23. Më 10 dhjetor 2010, MPMS-ja, Departamenti për Familjet e Dëshmorëve, 
Invalidët e Luftës dhe Viktimat Civile, duke vepruar sipas ankesës së 
parashtruesit të kërkesës, në bazë të Vendimit me ur. 02-02/103, kishte 
refuzuar ankesën si të pabazuar me arsyetimin se Komisioni kishte konstatuar 
që shkalla e invaliditetit është 45 %. 

24. Më 15 shkurt 2011, Gjykata Supreme e Kosovës, duke vepruar në bazë të padisë 
së parashtruesit të kërkesës, nxori Aktgjykimin A. ur. 61/2011, me ç'rast e 
refuzoi padinë me arsyetimin se "Gjykata konstaton se procedura që i ka 
paraprirë aktvendimit të kundërshtuar është zbatuar drejt nga organi i shkallës 
së parë". 

25. Më 15 prill 2011, Gjykata Supreme e Kosovës, në bazë të Aktgjykimit me ur A . 
ur. 259/2011, miraton padinë e parashtruesit të kërkesës, me ç'rast e anulon 
Vendimin e MPMS-së, ur. 02-02/ 103, të 10 dhjetorit 2010, me arsyetimin se 
"Vendimi ka shumë të meta që kanë të bëjnë me shkeljet thelbës01'e të 
dispozitave të Ligjit të procedurës administrative". Më tut je, Gjykata Supreme 
e obligon organin e paditur që në riprocedurë të veprojë sipas vërejtjeve të 
dhëna në këtë aktgjykim dhe pasi fi mënjanojë të metat e cekura më lart, të 
marrë vendim të drejtë, të bazuar në ligj. 

26. Më 18 gusht 2011, MPMS-ja, duke vendosur sërish në bazë të ankesës së 
parashtruesit të kërkesës për anulimin e vendimit të shkallës së parë, me ur. 02-

02/103, të 19 tetorit 2010, e refuzoi ankesën si të pabazuar. 

27. Më 12 tetor 2011, Gjykata Supreme e Kosovës, duke vepruar sipas padisë së 
parashtruesit, nxjerr Aktgjykimin A. ur. 804/2011, me ç'rast e aprovon padinë 
duke e anuluar Vendimin e MPMS-së, ur. 02-02/103, të 18 gushtit 2011, me 
arsyetimin se "Vendimi i kundërshtuar është juridikisht i paqarŒ'. Më tutje, 
Gjykata Supreme "e obligon organin e paditur që në riprocedurë të veprojë 
sipas vërejtjeve të dhëna në këtë aktgjykim dhe pasi fi mënjanojë të metat e 
cekura më lart, të marrë vendim të drejtë, të bazuar në ligj". 

28. Më 23 nëntor 2011, Ministria e Punës dhe e Mirëqenies Sociale, duke vendosur 
sërish në bazë të ankesës së parashtruesit të kërkesës për anulimin e vendimit të 
shkallës së parë, me ur. 02-02/103, të 19 tetorit 2010, e refuzoi ankesën si të 
pabazuar. 

29. Më 27 dhjetor 2012, Gjykata Supreme e Kosovës, sërish duke vepruar në bazë të 
padisë të parashtruesit të kërkesës, nxjerr Aktvendimin A. ur. 1408/2011, me 
ç'rast e hedh poshtë padinë me arsyetimin se padia është e palejueshme për 
arsye se kjo çështje është e gjykuar. 

30. Më 12 qershor 2013, sekretari i Përgjithshëm i MPMS-së kishte dorëzuar në 
Gjykatë shkresën, ku kishte kërkuar nga drejtori i Departamentit për Familjet e 
Dëshmorëve dhe të Invalidëve të Luftës që të zbatohet tërësisht Aktgjykimi i 
Gjykatës Supreme, nr. 804/2011, i 2 tetorit 2011. 

31. Më 24 qershor 2013, MPMS-ja, përmes Vendimit me llf. 02-02/ 103, 
parashtruesit të kërkesës ia njeh të drejtën për pension të invalidëve të UÇK-së. 
Në vendimin e saj, MPMS-ja kishte theksuar që "duke u bazuar në Aktgjykimin 
nr. 804/2011 të Gjykatës Supreme të Kosovës, të 12 tetorit 2011, u vërtetua se 
kërkesa është e bazuar konform nenit 4 paragrafi 2 si dhe nenit 7 dhe 8 të 
Ligjit për statusin dhe të drejtat e fami/jeve të dëshmorëve, invalidëve, 
veteranëve dhe pjesëtarëve të UÇK-së dhe fami/jeve të viktimave civile të 
luftës, me shkallë të invaliditetit prej 45 %". 

32. Më 23 shtator 2013, MPMS-ja nxori Vendimin me nr. 02-02/103, duke refuzuar 
ankesën e parashtruesit të kërkesës, i cili kërkon nga MPMS-ja që fi njihet e 
drejta për pension, sipas statusit të ri që nga viti 2001. MPMS-ja refuzon 
ankesën si dhe anulon në tërësi Vendimin e shkallë së parë, me nr. 02-02/103, 
të 24 qershorit 2013, për shkak "të tejkalimit të kompetencave për ndryshim të 
statusit të Sylejman Mustafës, nga invalidi civil i luftës, në invalid të UÇK-së. 

33. Më 26 shtator 2013, drejtori i Departamentit për Familjet e Dëshmorëve, 
Invalidëve të Luftës dhe Viktimave Civile i MPMS-së, përmes postës 
elektronike, dërgoi në Gjykatë njoftimin për anulimin e Vendimit të MPMS-së, 
me llf. 02-02/103, të 23 shtatorit 2013, duke lënë në fuqi vendimin e shkallës së 
parë të 24 qershorit 2013, përmes të cilit parashtruesit të kërkesës i njihet e 
drejta për pension të invalidit të UÇK-së. 

Shkeljet e pretenduara të të drejtave të garantuara me Kushtetutë 

34. Parashtruesi i kërkesës pretendon se me Aktvendimin e Gjykatës Supreme të 
Kosovës, A. llf. 1408/2011, të 27 dhjetorit 2012, i janë shkelur të drejtat e 
mbrojtura me Kushtetutë, të cilat shkelje parashtruesi i kërkesës nuk i ka 
potencuar. 

Vlerësimi i pranueshmërisë së kërkesës 

35. Për të qenë në gjendje të gjykojë mbi kërkesën e parashtruesit, Gjykata së pari 
vlerëson nëse pala i ka përmbushur kriteret e pranueshmërisë, të parapara me 
Kushtetutë, Ligj dhe me Rregullore. 

36. Gjykata me këtë rast merr parasysh edhe rregullin 32 (Tërheqja e kërkesës dhe 
përgjigjes) të Rregullores, ku përcaktohet se: 

(4) Gjykata mund të hedhë poshtë një kërkesë, kur përcakton se pretendimet 
nëtë 

Janë të diskutueshme ose që nuk përfaqësojnë një rast ose kontest. 

37. Gjykata konsideron se nxjerrja e Vendimit me llf. 02-02/103, të 24 qershorit 
2013, nga MPMS-ja, për zbatimin e tërësishëm të Aktgjykimit të Gjykatës 
Supreme, A. llf. 804/2011, të 12 tetorit 2011, që është objekt i kërkesë së 
parashtruesit, tregon se pozita e parashtruesit të kërkesës ka ndryshuar në 
mënyrë të konsiderueshme dhe që kërkesa tanimë nuk ka arsyetim, si dhe se 
qëllimi që ka kërkuar të arrijë parashtruesi, është arritur plotësisht. Lidhur me 

këtë, Gjykata konsideron se nuk ka më merita për të shqyrtuar më tut je këtë 
çështje. 

38. Sidoqoftë, Gjykata e ka kompetencën dhe detyrën që të adresojë këtë çështje 
posaçërisht duke pasur parasysh Rregulloren e saj të punës. 

39. Në të vërtetë, rregulli 32 (4) i Rregullores thotë se Gjykata mund të hedhë 
poshtë një kërkesë, kur konstaton se pretendimet janë pa objekt shqyrtimi apo 
nuk paraqesin më rast apo kontest. Ky rregull në pjesën relevante parashikon si 
ne V1Jlm: 

Rregulli 32 
Tërheqja e kërkesës dhe përgjigjes 

"(4) Gjykata mund të hedhë poshtë një kërkesë kur përcakton se 
pretendimet në të janë të diskutueshme ose që nuk përfaqësojnë një rast ose 
kontest. 

(5) Sekretariati njofton të gjitha pa/ët me shkrim për çfarëdo tërheqje, për 
çfarëdo vendimi të Gjykatës për të vendosur në /idhje me kërkesën, 
pavarësisht tërheqjes së saj, dhe për çfarëdo vendimi për ta hedhur poshtë 
kërkesën para vendimit përfundimtar". 

40. Po ashtu, Konventa Evropiane për të Drejtat e Njeriut, e cila sipas nenit 22 par 1 
pika 2 të Kushtetutës së Kosovës, zbatohet drejtpërsëdrejti në Republikën e 
Kosovës, në pjesën relevante parashikon si në vijim: 

Neni37 
Çregjistrimi i kërkesave 

"1. Në çdo fazë të procedimit, Gjykata mund të vendosë të çregjistrojë një 
kërkesë, kur rrethanat çojnë në përfundim se: 
a. kërkuesi nuk e ka ndërmend ta vazhdojë çëshljen; 
b. çëshlja është zgjidhur; ose 
c. për çdo arsye Ijetër që, si pas Gjykatës, nukjustifikon vazhdimin e 
shqyrtimit të kërkesës". 

41. Duke marrë parasysh Vendimin me ur. 02-02/ 103, të 24 qershorit 2013, të 
nxjerrë nga MPMS-ja për zbatimin e tërësishëm të Aktgjykimit të Gjykatës 
Supreme, A. ur. 804/ 2011, të 12 tetorit 2011, Gjykata konkludon se parashtruesi 
i kërkesës tani nuk ka rast apo kontest të pazgjidhur në lidhje me 
kushtetutshmërinë e vendimeve të MPMS-së dhe çështja është faktikisht pa 
objekt shqyrtimi. 

42. Vendimi i Gjykatës nuk e ndalon palën që në rast të paraqitjes së provave të reja 
lidhur me çështjen, të fillojë procedurë të re në Gjykatën Kushtetuese. 

PËR KËTO ARSYE 

Gjykata Kushtetuese, në pajtim me nenin 113.7 të Kushtetutës, nenin 23 të Ligjit dhe 
rreguIlin 32 të Rregullores së punës, më 16 tetor 2013, njëzëri 

VENDOS 

1. TA HEQË NGA LISTA kërkesën e parashtruar; 

II. T'UA komunikojë vendimin palëve; 

III. TA PUBLIKOJË vendimin në Gazetën Zyrtare, në pajtim me nenin 20 

paragrafin 4 të Ligjit për Gjykatën Kushtetuese; 

IV. TË SHPALLË se ky vendim hyn në fuqi menjëherë. 

Kryetari i Gjykatës Kushtetuese 

~L ______ ~ __ ~ ~ 

Prof. dr. Enver Hasani -------

